
   Кăларса янă хуçа кăвакалне,

Кайнă вăл кĕрсе

Вăрăм курăк хушшине,

Тунă вăл унта йăвине,

Тунă вăл унта çăмартине.

Çăмартине тупнă тарçисем,

Кăтартман çăмартине хуçана:

Хуçи, çăмартине курман та,

Кăвакалне те шыраман.

Кайса кĕнĕ кăвакал

Вăрăм курăк хушшине,

Тухаймас лутра кăвакал

Вăрăм курăк хушшинчен.

Шухăшлать лутра кăвакал

Тырă пуссине тухмашкăн:

Тырă пуссинче çын нумай,

Çынсем унта тырă выраç,

Пире унта ярас çук,

Ярсан та пире тырă парас çук.

Кăçта каяс лутра кăвакал?

Улăхра та юрĕччĕ те,

Унта курăк пит вăрăм,

Манăн ура пит кĕске,

Эпĕ унта çӳрес çук,

Мана унта ярас çук.

Мĕн тăвас лутра кăвакал?

Чĕппĕмсем пит нумай:

Урисем пит кĕске,

Курăка таптаса пымасăр,

Курăк çинчен тухайрас çук;

Çунатпа хупса лартмасăр,

Çуначĕсем çитĕнес çук.

Пĕлетĕп ăçта лайăхне:

Кӳлте пулă пит нумай,

Кӳ(л)е çитсе кĕресси,

Кӳлĕ çитсе кĕрсессĕн,

Пулли те нумайччĕ,

Çӳреме те çăмăл пулĕччĕ.

Чĕппĕмсем те ӳсĕччĕç,

Çуначĕсем те çитĕнĕччĕç.

